
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)
ՀՀ կառավարության կողմից 12.10.2023-ին ընդունվել է 2023 թվականի սեպտեմբերի 19-ից Լեռնային Ղարաբաղից բռնի տեղահանվածներին ժամանակավոր կացարանում բնակվելու և կոմունալ ծառայությունների ծախսերի կատարմանն օժանդակելու համար սոցիալական աջակցության միջոցառումը և տրամադրման կարգը հաստատելու մասին» N 1763-L որոշումը (այսուհետ՝ Որոշում):
ՀՀ կառավարության 2024 թվականի մարտի 28-ի N 447-Լ որոշմամբ փոփոխություններ և լրացումներ են կատարվել ՀՀ կառավարության 2023 թվականի հոկտեմբերի 3-ի N 1675-Լ, ՀՀ կառավարության 2023 թվականի հոկտեմբերի 12-ի N 1763-Լ և ՀՀ կառավարության 2023 թվականի նոյեմբերի 9-ի N 1957-Լ որոշումներում:
ՀՀ կառավարության 2024 թվականի մարտի 28-ի N 447-Լ որոշմամբ փոփոխվել է նաև ՀՀ կառավարության 2023 թվականի հոկտեմբերի 12-ի N 1763-Լ որոշման վերնագիրը. դարձել է Լեռնային Ղարաբաղից տեղահանվածներին կեցության և այլ ծախսերը հոգալու համար սոցիալական աջակցության միջոցառումը և տրամադրման կարգը հաստատելու մասին»: Իսկ նշված որոշման 4-րդ կետի 2-րդ ենթակետի համաձայն՝ ՀՀ աշխատանքի և սոցիալական հարցերի նախարարին հանձնարարվել է մինչև 2024 թվականի ապրիլի 15-ը Հայաստանի Հանրապետության կառավարություն ներկայացնել առաջարկություն որոշմամբ նախատեսված սոցիալական աջակցության տրամադրման ֆինանսավորման և համակարգի մշակման ու ներդրման նպատակով Հայաստանի Հանրապետության 2024 թվականի պետական բյուջեում վերաբաշխում կատարելու վերաբերյալ:
1.1. Կարգավորման հարաբերությունների ներկա վիճակը և առկա խնդիրները 
Որոշմամբ հաստատվել են 2023 թվականի սեպտեմբերի 19-ից Լեռնային Ղարաբաղից բռնի տեղահանվածներին ժամանակավոր կացարանում բնակվելու և այլ ծախսերը հոգալուն օժանդակելու համար սոցիալական աջակցության միջոցառումը և տրամադրման կարգը:
Ըստ պաշտոնական տեղեկությունների՝ 2023 թվականի սեպտեմբերի 19-ից Լեռնային Ղարաբաղից բռնի տեղահանվել են ավելի քան 100000 քաղաքացիներ:
Կացարան, գոյության միջոցներ կորցրած քաղաքացիները կարիք ունեն դրամական տեսքով պարբերական սոցիալական աջակցության՝ ժամանակավոր կացարանում բնակվելու, ինչպես նաև այլ ծախսերի կատարման համար:
Որոշմամբ նախատեսվել է 2023 թվականի սեպտեմբերի 19-ից Լեռնային Ղարաբաղից բռնի տեղահանված, ինչպես նաև մինչև 2023 թվականի սեպտեմբերի 19-ից Լեռնային Ղարաբաղից տեղահանված անձանց սոցիալական աջակցության ցուցաբերում՝ (մինչև 2024 թվականի դեկտեմբերը ներառյալ՝ ժամկետով)՝.
- Հայաստանի Հանրապետությունում սեփականության (այդ թվում՝ համատեղ կամ բաժնային) իրավունքով իրեն պատկանող բնակվելու համար նախատեսված անշարժ գույք չունեցող շահառուի դեպքում ամսական 50000 դրամ.
 - Հայաստանի Հանրապետությունում սեփականության (այդ թվում՝ համատեղ կամ բաժնային) իրավունքով իրեն պատկանող բնակվելու համար նախատեսված անշարժ գույք ունեցող շահառուի դեպքում՝ 10000 դրամ.
- 50000 դրամ է տրամադրվում նաև այն դեպքերում, երբ շահառուն Հայաստանի Հանրապետությունում ունի բաժնային կամ ընդհանուր համատեղ սեփականության իրավունքով իրեն պատկանող բնակվելու համար նախատեսված միայն մեկ անշարժ գույք, որի բաժնեմասին (ընդհանուր համատեղ սեփականության դեպքում համասեփականատերերի բաժնեմասերը դիտարկվում են հավասար չափերով) համապատասխան մակերեսը փոքր է 20 քառակուսի մետրից:

1.2. Առկա խնդրի առաջարկվող լուծումը 
Որոշման շրջանակում նախատեսվում է 2023 թվականի սեպտեմբերի 19-ից Լեռնային Ղարաբաղից տեղահանված անձանց 2023 թվականի հոկտեմբերից մինչև 2024 թվականի դեկտեմբերը ներառյալ) սոցիալական աջակցության տրամադրում՝ ամսական 50000 դրամ չափով կամ 10000 դրամի չափով: 
Որոշման շահառու հանդիսացող շուրջ 106000 անձանց 2024 թվականի ապրիլ - դեկտեմբեր և նախորդ ամիսների համար աջակցության գումարը տրամադրելու համար առաջարկվում է համապատասխան փոփոխություններ և լրացումներ կատարել ՀՀ կառավարության 2023 թվականի դեկտեմբերի 28-ի N 2323-Ն որոշման մեջ:
2024 թվականի մարտ և նախորդ ամիսների  վճարումները կազմակերպելու համար անհրաժեշտ է 1,177 մլրդ դրամ, որից 0,4 մլրդ դրամը կվճարվի Կարմիր խաչի ընկերության կողմից, իսկ մնացած 0,777 մլրդ դրամը՝ Նախագծով նախատեսվող ֆինանսական միջոցների շրջանակում (5,4մլրդ-4,223մլրդ-0,4մլրդ=0,777մլրդ դրամ): 2024թ. ապրիլ-դեկտեմբեր ամիսների համար լրացուցիչ ֆինանսական միջոցների չափը կկազմի (106000 շահառու x 50000 դրամ*9 ամիս) = 47,7 մլրդ դրամ:
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման դեպքում ՀՀ պետբյուջեից կհատկացվի 48,477.0 մլրդ դրամ՝ 2023 թվականի սեպտեմբերի 19-ից Լեռնային Ղարաբաղից տեղահանված շուրջ 106000 անձանց Որոշման շրջանակում 2024 թվականի ապրիլ - դեկտեմբեր և նախորդ ամիսների համար ֆինանսական աջակցություն տրամադրելու համար:

2. Կարգավորման առարկան 
Նախագծի ընդունմամբ 2023 թվականի ՀՀ պետական բյուջեի պահուստային ֆոնդից կհատկացվի 48,477.0 մլրդ դրամ՝ 2023 թվականի սեպտեմբերի 19-ից Լեռնային Ղարաբաղից տեղահանված 106000 անձանց Որոշման շրջանակում 2024 թվականի ապրիլ - դեկտեմբեր և նախորդ ամիսների ֆինանսական աջակցությունը տրամադրելու համար:

3. Իրավական ակտի կիրառման դեպքում ակնկալվող արդյունքը 
2023 թվականի սեպտեմբերի 19-ից Լեռնային Ղարաբաղից տեղահանված անձանց ֆինանսական վիճակի բարելավում:

	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին

Նախագծով առաջարկվող 48,477.0 մլրդ դրամը կհատկացվի 2024 թվականի ապրիլ - դեկտեմբեր և նախորդ ամիսների համար՝ 2024 թվականի պետբյուջեի պահուստային ֆոնդից:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:

